
 Kijan yo kreye yon kont nan Park Link 
 

 

Gid la fèt pou kliyan Pak Konte Miami-Dade ki kreye yon kont sou entènèt nan 
Park Link swa pou rezève chèltè ak ekipman, swa pou enskri pou evènman ak 
aktivite, oubyen enskri tankou manm, fè sèvis benevol, elatriye. 

 
Etap 1 
Anndan paj akèy Park Link la (miamidadeparks.com), jwenn "Login / Create Account" (Konekte / 
Kreye yon Kont) nan kwen anlè agoch paj la, anba foto moun k ap navige yon kannòt plastik jòn. 

 

 

Etap 2 
Si ou vle sèvi ak kont Facebook oswa Google ou pou 
pataje enfòmasyon ou dwe bay pou louvri kont la, 
klike sou bar ki apwopriye a. Si w ap kreye yon nouvo 
kont epi ou vle sèvi ak adrès pèsonèl imèl ou, klike 
sou bar ble ki endike "Create your Park Link account" 
(Kreye kont Park Link ou an). 



Etap 3 
Yo pral mande pou pwopriyetè kont prensipal la ranpli plizyè kaz repons. Tanpri sonje, 
pwopriyetè kont prensipal la dwe gen plis pase 18 lane. 

 

 
Kaz ou oblije ranpli gen ladan yo non ou, dat nesans ou, sèks ou, nimewo telefòn (yo), konpayi 
operatè telefòn selilè w, adrès imèl (pou fasilite kominikasyon, asire w ke ou make yon tchèk (√) nan 
ti bwat yo pou aksepte mesaj koutwazi, anons enpòtan ak evènman k ap vini yo), adrès postal ak 
enfòmasyon pou w sa konekte sou kont ou. 

 



Etap 3b 
Si gen lòt manm fanmi (granmoun, timoun oswa lòt moun nan kay la ki pral patisipe nan aktivite 
nan Pak la), ou ka ajoute yo isit la. Oswa ou kapab tou ajoute yo pita apre ou fin chwazi yon aktivite 
ou ta renmen patisipe ladann. 

 
 
 
Etap 4 
Si ou vle konsilte rezèvasyon ou te gen tan genyen, anrejistreman ou, elatriye. oswa chanje kèk 
detay nan kont ou, ou ka fè sa lè ou klike sou bouton "Account" (Kont) nan kwen anwo gòch paj la, 
anba foto de moun k ap navige yon kannòt plastik jòn (yon fwa ou fin konekte). Pou retire manm ki 
gen tan anrejistre sou kont lan, sèvi ak ikòn kreyon an nan meni agòch la. 

